
Árran tjoahkká persåvnålasj subttsasa Duohtavuoda- ja såbådimkommisjåvnnå åvtås 

Duohtavuoda- ja såbådimkommisjåvnnå barggá aktan Árran julevsáme govdásj guoradallamin 
dárojduhttem politihkav ja vierrudahka sámij, guojnaj, vuonasuobmelattjaj ja vuovddesuobmelattjaj 
vuosstij. Árran viehket julevsáme máhtudagájn tjanádum kommisjåvnå subttsastjoaggemij. 

Duohtavuoda- ja såbådimkommisjåvnnå la lihtudimev dahkam aktan Árran julevsáme guovdátjijn.  

– Duohtavoda- ja såbådimkommisjåvnnå vuojnná sierra dárbov åttjudit julevsáme giellamáhtudagáv 
tjanádum subtssastjoaggemij dárojduhttempolitihkka ja vierrudahka birra. Kommisjåvnnå dåbdåstij 
Árrana giella- ja kultuvramáhtdagáv ja dættodij buorre bargov ma lij dahkam sebrudagáåvddånahttema 
ja sáme bájke åvdås, javllá dåjmadahkanjunnjusj Liss-Ellen Ramstad. 

Árran la násjonálalasj sáme institusjåvnnå majt galggá oaggit, åvddånahttet ja joarkket julevsáme kultuvrav, 
giellav ja sebrudakiellemav. Árran dåjmadij museav, giellaguovdátjav ja kultuvrragoadev. Árrana 
museadåjma tjadá le læhkam guovdátjin bajedit gássjelis ja tabu ássjijt. 

– Lij moadda gudi lij bájnnudim dárojduhttempolitihkas ja gudi lij vásedim varrudagáv. La ájnas 
kommisjåvnnåj divna galggi oadtjot máhtelisvuodav joahket ietjat subttsasijt dan giellaj masi sihti, aj 
julevsábmáj. Árran galggá kommisjånvåv viehkedit dájna guoradallamin, Ramstad javllá.  

Dát sihtá javllat barge Árranin máhti tjoahkket subttsasijt, ja máhti intervjuat dahkat kommisjåvnnå åvdås. 
Dát dáhpaduvva kommisjåvnåvuoge ja intervjuguida milta. Árrana barge hæhttoji tjuovvot sæmma 
láhkamierredum sjávodisvuodavælggo dagu kommisjåvnnå. Lågå ienebuv láhka birra dánna. 

Dán vahkko la Duohtavuoda- ja såbådimkommisjåvnå guoradalle Anna-Kaisa Räisänen ásadam åhpadusav 
Árrana barggij daj barggomvuogijda majt kommisjåvnnå anedallá. Dát merkaj áhte Árran ruvva máhtá álgget 
tjoahkket subttsasijt. Ulmutja máhti buktet subttsasijt tjállalattjat, jiena-/gåvåbáddima tjadá, jali máhti oadtjot 
intervjuav dahkat. 

– Lip ávvon gå oadtjop viehkedit kommisjåvnåv dáv ájnas bargojn, ja sávvap moaddasa guládallin mijájn 
ietjat subttsasav juogátjit. IJ dát dåssju julevsámegielagijda guosská, valla aj dajda gudi dárrogelav 
sáhkadi. Vaj galgap náhkat avtaárvvusasj ja buorre sebrudagáv stiellit de hæhttop duohtavuodaj jåvsådit, 
dán vuolen aj verrudahka mij la dahpaduvvam. Ja áhte máhtep såbadit ja åvddålij gæhttjat dan milta.  

Kommisjåvnnå boahtá guossiditjat julevsámebájkev jagen 2021 ja sihtá dan aktijvuodan gåhttjot bájkkásasj 
årrov æjvvalit kommisjåvnåjn. La ájn máhttelis ulmutjijda, insitusjåvnnåjda, ja orgádnajda julevsámebájkes 
guládallat njuolgga kommisjåvnåjn. Lågå ienebuv guoradallama birra dánna.  

Dåjmadaknjunnjusj Liss-Eller Ramstad ij ålgot áhte Duohtavuoda- ja såbådimkommisjåvnnå sjaddá aktisattjat 
barggat ietja aktisasjbarggoguojmij guoradallamin. 

– Oassálasstem Árranis la stuoradikke mandáhtta milta mij javllá gárvedim aktisasjbarggoguojme 
guoradallaminstitusjåvnån máhti viehkedit subttsasijt tjoahkket lagosbirásis jali ietja sajis. Dán vogijn 
de máhtá kommisjåvnnå ienubuv gevahit juogo ietjat dádjadus sijá histåvrås, javllá Liss-Ellen Ramstad. 

 

Gåvvå: Árran.  

